
Pertolongan

Cemas

Objektif

Teknik

Apakah yang perlu anda 
lakukan sekiranya anda 
orang pertama di tempat 
kejadian



Teknik

Sebelum memberi bantuan kecemasan, pastikan 
keselamatan anda juga terjamin dengan 
menimbang bahaya akibat dari kemalangan 
tersebut dengan mengetahui punca kecederaan 
mangsa, Seperti terkena renjatan elektrik dan lain-
lain.

Pastikan anda tidak terus menyentuh mangsa, 
sebaliknya peka dan bertindak pantas menurut 
keperluan. Sekiranya mangsa terkena renjatan 
elektrik maka pastikan kadar bahaya elektrik yang 
mangsa hadapi. Sekiranya 240 Volt ke bawah 
gunakan penebat untuk meleraikan mangsa dari 
punca renjatan elektrik, seperti baju, tali pinggang 
dan lain lagi.

Pertolongan cemas ialah bantuan segera atau rawatan kecemasan yang diberikan 
untuk orang yang tercedera sebelum mendapatkan bantuan atau perawat yang 
bertauliah. Ia biasanya terdiri dari satu siri teknik yang boleh dilakukan, walaupun tanpa 
latihan perubatan, oleh hampir semua orang dengan peralatan yang minimum.

PertolonganCemas

Objektif

•	 Untuk menyelamatkan nyawa: Jika mangsa pengsan, 
pastikan laluan udara selesa dan pastikan mangsa 
bernafas. Sekiranya berlaku pendarahan, hentikan 
pendarahan secepat mungkin. Rawat kecederaan 
dengan betul dan kenali latar belakang mangsa (sejarah 
kesihatan seperti diabetes dan lain lagi) yang perlu 
perhatian istimewa.

•	 Untuk mencegah luka menjadi lebih teruk: Alih mangsa 
dari tempat bahaya dan jangan buat mangsa banyak 
bergerak. Selesakan dan beri keyakinan pada mangsa 
serta beri perlindungan dari ketidakselesaan seperti 
kesejukan atau kepanasan atau keadaan yang basah.

•	 Mendapat bantuan perubatan: Arah atau pinta rakan-
rakan mengambil peti keselamatan berhampiran dan 

memanggil ambulans atau perawat bertauliah dengan 
sesegera mungkin. Pastikan menunggu bersama mangsa 
sehingga bantuan sampai.

•	 Balutan: Adalah wajib untuk membalut luka, yang mudah 
dibuka oleh perawat bertauliah seperti doktor, supaya 
menghentikan pendarahan dan memastikan luka itu 
bersih dan terlindung dari luka menjadi bertambah rosak. 
Pembalut mestilah di antikumankan, di simpan dalam 
bekas yang ketat dari udara. Ia sewajarnya dibuat dari 
kain putih, suci dari kekotoran. Tangan harus dibasuh 
dan dibersihkan sebelum menyentuh luka. Gunakan 
balutan yang dapat melindungi luka sepenuhnya. Tangani 
balutan hanya dari sisinya. Tambah pelapik tambahan 
dan letak ditempatnya dengan pembalut.

C = Compressions
(Tekanan Dada)

A = Airway
(Saluran Pernafasan)

B = Breathing
(Pernafasan)

Apakah yang perlu anda lakukan 
sekiranya anda orang pertama di tempat 
kejadian?  

Menilai situasi dan mangsa dengan kaedah C.A.B

Pastikan;
•	 Kecederaan-kecederaan	lain	seperti	kepatahan	terbuka	atau	

tertutup
•	 Cari	punca	pendarahan	yang	banyak.	Cuba	hentikan	atau	

perlahankan pendarahan luaran dengan memberikan 
tekanan terus kepada luka dan mengangkatnya lebih tinggi 
dari paras jantung.

•	 Rawatan-rawatan	lain	sekiranya	perlu
•	 Letakkan	ke	posisi	pemulihan	(recovery	position)	apabila	

pernafasan dan nadi mangsa stabil.

Sumber diadaptasi daripada: Buku manual pertolongan cemas

Posisi PeMUlihan

1.

3.

2.

4.

Pemeriksaan Awal

Menilai Situasi (Danger)
•	 Adakah	terdapat	sebarang	

risiko kepada mangsa atau 
anda?

Menilai Mangsa (Response)
•	 Adakah	mangsa	sedar?
•	 Adakah	mangsa	bergerak	balas	terhadap	

pertanyaan, sentuhan atau goyangan 
perlahan?

YA

YA

YA

YA

TiDAk

TiDAk

TiDAk

TiDAk

•	 Jerit	minta	tolong
•	 Buka	salur	udara
•	 Periksa	pernafasan
•	 Adakah	mangsa	masih	bernafas?

Dail	999	bagi	mendapatkan	ambulans.	Hantar	
seorang	pembantu.

Menilai Peredaran
•	 Lihat	tanda-tanda	peredaran	contohnya	

pernafasan,	batuk	atau	pergerakan
•	 Adakah	terdapat	tanda-tanda	peredaran?

Memulakan	Pemulihan	Pernafasan	Peparu-
jantung (CPR)
•	 Dewasa	:	selang	selikan	15	tekanan	dada	

dengan	2	bantuan	pernafasan
•	 Kanak-kanak/bayi	:	selang-selikan	

5	tekanan	dada	dengan	1	bantuan	
pernafasan

•	 Teruskan	rawatan	sehingga	bantuan	tiba

Mula
Di Sini

Pentingkan 
keselamatan anda 
dahulu	dan	buat	
tindakan	apabila	
keadaan selamat

Rawat mangsa dan 
jika perlu dail 999 
bagi	mendapatkan	

ambulans

Letakkan	mangsa	
dalam kedudukan 

pemulihan dan 
dail	999	bagi	
mendapatkan 

ambulans

Teruskan	bantuan	
pernafasan.	Lihat	

tanda-tanda	
peredaran selepas 

setiap minit

Pada 21 Jun 2016, bertempat di 
Dewan Rafflesia, Menara NIOSH, 
Bandar Baru Bangi, Selangor telah 

berlangsung Mesyuarat Agung Tahunan 
NIOSH (AGM) kali yang ke-23 dan 
Mesyuarat Agung Luar Biasa NIOSH. Majlis 
berjalan lancar seperti yang dirancang di 
mana semua ahli NIOSH yang bergerak 
aktif dijemput hadir bagi memilih Ahli 
Lembaga Pengarah NIOSH yang baru. 
Turut hadir dalam majlis tersebut ialah 
Pengerusi NIOSH YBhg Tan Sri Datuk Seri 
Lee Lam Thye. Ahli Lembaga Pengarah 
NIOSH bagi sesi 2016/2017 yang baru 
dilantik di dalam AGM adalah seperti 
berikut:

1) Dr. Nur Dalilah binti Dahlan
2) Dr. Abu Hasan bin Samad
3) Dr.Tan Guat Lin Evelyn
4) Tn Haji Zaini bin Haji Rashid
5) Prof. Dr. Ismail bin Bahari

Tahniah dan syabas diucapkan kepada 
barisan Ahli Lembaga Pengarah NIOSH 
yang baru.Semoga penglibatan mereka 
dapat membantu NIOSH untuk terus maju 
dan berjaya di masa hadapan.

Majlis MoA yang diadakan secara 
ringkas ini telah diadakan dengan 
jayanya pada 23 Jun 2016 

bertempat di Dewan Teater NIOSH. Majlis 
ini telah ditandatangani bersama-sama 
dengan empat (4) Pusat Pengajar Bagi 
Pengendalian Latihan Bekerja Selamat 
Dalam Ruang Terkurung iaitu Alticasia Sdn 
Bhd, Miffa Consultancy & Training Services 
Sdn Bhd, Moca Resources Sdn Bhd dan 
Petronas Technical Training Sdn. Bhd.

MoA ini ditandatangani oleh Pengarah 
Eksekutif NIOSH, Tn. Hj. Zahrim Osman 
dan Setiausaha Eksekutif NIOSH, En. Ayop 
bin Salleh. Majlis ini juga turut dihadiri oleh 
Penguruan Tertinggi NIOSH dan NIOSH 
Certification.

Skop kerjasama untuk tempoh tiga (3) 
tahun ini adalah bagi pengendalian Ujian 
dan Peperiksaan Latihan Bekerja Selamat 
dalam Ruang Terkurung.

Alhamdulillah.. bertemu kita sekali 
lagi dengan tetamu istimewa 
Ramadhan Al-Mubarak 1437H. 

Mari kita raikan bulan yang penuh berkat 
ini dengan sebaik mungkin kerana tiada 
jaminan kita akan bersua dengannya 
lagi pada tahun hadapan. Sempena 
menyambut kedatangan bulan Ramadhan 
1437H, pada 24 Jun 2016 NIOSH,Ibu 
Pejabat Bandar Baru Bangi, dengan 
kerjasama Kelab Kebajikan dan Sukan 
Institut (KKSI) telah menganjurkan tiga siri 
Program Bulan Ramadhan bagi warga 
kerja NIOSH yang beragama Islam.Pada 
pagi tersebut, majlis khatam Al-Quran 
diadakan di surau bangunan utama di 
mana seramai 56 peserta Tadarus Al-
Quran telah menamatkan bacaan masing-

masing. Sebanyak 10 kumpulan yang 
terdiri daripada ahli Kelab Kebajikan dan 
Sukan Institut (KKSI), pembantu penyelidik 
dan pelajar praktikal NIOSH telah berjaya 
dikumpulkan pada tahun ini. Mereka telah 
memulakan bacaan masing-masing seawal 
1 Ramadhan 1437M lagi. 

Kaunter pembayaran zakat turut dibuka 
pada hari tersebut bermula jam 9.00 
pagi sehingga 12.00 tengah hari bagi 
memudahkan warga kerja NIOSH 
menunaikan tanggungjawab masing-
masing. Bertempat di Dewan Rafflesia 
Majlis ceramah agama dimulakan pada 
jam 3.00 petang dan telah menjemput 
penceramah yang terkenal iaitu Ustaz 
Nushi Mahfodz dengan pengisian bertajuk 

“Ramadhan Mengamit Cinta Yatim 
Syuhada”. Selepas majlis tersebut, pihak 
NIOSH menyampaikan sumbangan duit 
raya kepada anak yatim rumah Bakti-Kausar 
Bangi.

Majlis Iftar Ramadhan turut diadakan buat 
warga kerja NIOSH dan diakhiri dengan solat 
tarawih dan moreh pada sebelah malam. 
Majlis ini adalah bertujuan bagi memenuhi 
keperluan umat Islam yang ingin meraih 
pahala dan ganjaran dengan mengerjakan 
amal ibadat di dalam bulan Ramadhan. Di 
samping  itu dapat menjalinkan hubungan 
silaturahim antara semua kakitangan dan 
keluarga.

Menilai situasi dan mangsa dengan kaedah C.A.B

Mesyuarat Agung Tahunan NIOSH (AGM) 2016 Majlis Menandatangani 
Memorandum 
Perjanjian (MoA) 
antara NIOSH dengan 
Pusat Pengajar Bagi 
Pengendalian Latihan 
Bekerja Selamat Dalam 
Ruang Terkurung

Ihya’ Ramadhan NIOSH 1437H

